
				এই পাতাটির মুদ্রণ সংশোধন করা প্রয়োজন। 
[ ১৩8 ]
বৰ্ত্তমান ‘ কালে কায়স্থগণের সংস্কার দর্শন করিয়া আশাতীত আনন্দ অনুভব করিয়াছেন । যাহাতে কায়স্থগণের উন্নতি হয় ও তাহদের শূদ্ৰাখ্যা যাহাতে একেবারে দূরীভূত হইতে পারে এবং পরিশেষে তাহারা দশবিধ সংস্কারে সংস্কৃত হইয়া দ্বিজাচার গ্ৰহণ করতঃ বৰ্ণধৰ্ম্ম সংরক্ষণে সমর্থ হন, তাহা কাৰ্য্যে পরিণত করিবার জন্য র্তাহার জীবনের অধিকাংশ ভাগই ব্যাপৃত হইয়াছে। যাট বৎসর ধরিয়া তিনি বঙ্গদেশীয় কায়স্থগণকে কায়স্থ বৰ্ণধৰ্ম্ম রক্ষা করিবার জন্য অনুরোধ করিয়া আসিয়াছেন। সন ১২৮২ সালে তিনি যখন পুণিয়া জেলার অন্তর্গত আরারিয়া সাবডিভিসনে রাজকৰ্ম্মচারীরূপে নিযুক্ত ছিলেন। সেই সময়ে তাহার দত্তবংশমালা গ্ৰন্থখানি সৰ্ব্বপ্রথমে যন্ত্রস্থ হইয়া পুস্তকাকার ধারণ পূর্বক সাধারণে প্রচারিত হয়। ঐ পুস্তক থানিতে সকল কথা বিস্তৃতরূপ লিখিত না থাকায় রাজকৰ্ম্ম হইতে অবসর গ্ৰহণের কিছু দিবস পরে ১৩০৬ সালে উহার দ্বিতীয় সংস্করণ প্ৰকাশ করেন। ত্ৰিশ বৎসর পূর্বে যখন কায়স্থ কারিকা গ্ৰন্থ প্রকাশিত হইতে আরম্ভ হয়, সেই সময়ে কায়স্থ জাতির উৎপত্তি সম্বন্ধে শাস্ত্রীয় প্রমাণাদি ঐ গ্রন্থে প্ৰকাশ করিয়াছিলেন । এতদ্ব্যতীত সংবাদ পত্রের স্তম্ভে অনেক সময় অনেক উপদেশ দ্বারা এবং নিজের ক্রিয়া ও কৰ্ম্মের দ্বারা কায়স্থ সমাজকে উন্নত করিবার জন্য চেষ্টার ক্ৰেটী তিনি কখনই করেন নাই। ধাৰ্ম্মিকপ্ৰবর স্বৰ্গীয় মদনমোহন দত্তের বংশে জন্মগ্রহণ করতঃ ধৰ্ম্ম জগতে অবস্থান করিয়া ধৰ্ম্মপথ অবলম্বন পূর্বক ধৰ্ম্ম পালন করাই জীবনের মুখ্য উদ্দেশ্য দেখাইয়াছেন । ধৰ্ম্ম, ৰণাশ্ৰমই হউক অথবা আর্থিক বা পারমার্থিক হউক, চিরকালই ধৰ্ম্ম, এবং হিন্দু

